
O‘ZBEKISTONDA KORPORATIV 
KREDITLASH AMALIYOTINI 

RIVOJLANTIRISH ORQALI 
INVESTITSIYA JALB QILISH 

IMKONIYATLARI
Asatullayev Alisher

“Asakabank” AJ Ijro apparati departament direktori

Annotatsiya: Mazkur maqolada mahlliy va xorijiy olimlarning tijorat banklari tomonidan korporativ mijozlarni kreditlash 
amaliyotini rivojlantirishga bag‘ishlangan ilmiy qarashlari shuningdek, tijorat banklari moliyaviy resurslarni boshqarishning 
nazariy jihatlari, boshqarishning zarurligi va o‘ziga xos jihatlari hamda boshqa qator jihatlari atroflicha o‘rganildi va tadqiq 
etildi. Tadqiot material va metodlariga ko‘ra mavzu yuzasidan bir qator xorijiy hamda mamlakatimizning iqtisodchi-olim-
lari tomonidan berilgan ta’riflar hamda fikrlari o‘rganilib, muallif tomonidan sharhlanib ularning mazmuni ochib berilgan. 
Korporativ mijozlarni kreditlash amaliyotini takomillashtirish orqali iqtisodiyotning barcha sohalarida faollikni oshirish, iqti-
sodiy o‘sishni ta’minlash asosida makroiqtisodiy barqarorlikka erishish yuzasidan ilmiy xulosalar va amaliy takliflar ishlab 
chiqilgan.

Kalit so‘zlar: tijorat banki, resurs, aktiv, majburiyat, depozit, kapital, investitsiya, jalb qilingan mablag‘, regulyativ kapital, 
qimmatli qog‘ozlar.

Abstract: In this article, the scientific views of local and foreign scientists dedicated to the development of the practice 
of lending to corporate clients by commercial banks, as well as the theoretical aspects of the management of financial 
resources of commercial banks, the necessity and specific aspects of management, and a number of other aspects were 
thoroughly studied and researched. According to research materials and methods, the definitions and opinions given by a 
number of foreign and domestic economists-scientists on the topic were studied, and the author explained their meaning. 
Scientific conclusions and practical proposals have been developed on the basis of increasing activity in all sectors of 
the economy, ensuring economic growth, and achieving macroeconomic stability by improving the practice of lending to 
corporate clients.

Key words: commercial bank, resource, asset, liability, deposit, capital, investment, attracted funds, regulatory capital, 
securities.

Аннотация: В данной статье представлены научные взгляды отечественных и зарубежных ученых, посвященные 
развитию практики кредитования корпоративных клиентов коммерческими банками, а также теоретические 
аспекты управления финансовыми ресурсами коммерческих банков, необходимость и особенности управление, 
а также ряд других аспектов были тщательно изучены и исследованы. По материалам и методам исследования 
были изучены определения и мнения, данные рядом зарубежных и отечественных экономистов-ученых по теме, 
и автор объяснил их смысл. Научные выводы и практические предложения разработаны на основе повышения 
активности во всех отраслях экономики, обеспечения экономического роста и достижения макроэкономической 
стабильности за счет совершенствования практики кредитования корпоративных клиентов.

Ключевые слова: коммерческий банк, ресурс, актив, обязательство, депозит, капитал, инвестиции, привлеченные 
средства, регулятивный капитал, ценные бумаги.

K I R I S H
Bank kreditlari hozirgi zamon iqtisodiyotining muhim va ajralmas tarkibiy qismidir. Rivojlangan iqtisodi- 

yotda bank kreditlarisiz barqaror iqtisodiyotni tasavvur etib bo‘lmaydi. Bank kreditlari iqtisodiyot rivojiga to‘g‘ri-
to‘g‘ridan ta’sir etadi, shuningdek, iqtisodiyotning yuqori darajadagi rivojiga erishish rivojlangan kredit tizimini 
barpo etishni taʻlab etadi.

E’tirof etish joizki, tijorat banklarining kreditlari mamlakat iqtisodiyotining barqaror rivojlanishini ta’min-
lashda muhim o‘rin tutmoqda. Chunki, aynan kreditlash amaliyotini takomillashtirish orqali iqtisodiyotning 
barcha sohasida ishchan faollikni oshirish, iqtisodiy o‘sishni ta’minlash asosida makroiqtisodiy barqarorlikka 
erishish mumkin.

O‘zbekistonda tijorat banklari tomonidan korporativ mijozlarni kreditlash mexanizmini takomillashtirish mas-
alalari alohida ahamiyat kasb etmoqda. “... Respublikamiz bank-moliya tizimini isloh qilish mamlakat iqtisodiyo-
tini rivojlantirishda bank tizimining rolini oshirish imkonini berdi. Shu bilan birga, ko‘rsatilayotgan bank xizmatlari 
sifatini yanada oshirish hamda biznes subyektlari bilan to‘laqonli hamkorlik munosabatlarini o‘rnatish uchun 
tijorat banklarining ish uslublarini tubdan yaxshilash, aholi va xo‘jalik subyektlarining bank tizimiga ishonch- 
li institutsional hamkor sifatida qarashlarini mustahkamlash vazifalari dolzarb bo‘lib qolmoqda” [1]. Mamlakat ijti-
moiy-iqtisodiy rivojlanishining faol tarkibiy subyekti hisoblangan korporativ mijozlar faoliyatining barqaror rivoj- 
lanishi bank tizimi bilan uzviy bog‘liq bo‘lib, bunda tijorat banklari tomonidan ularga ko‘rsatilayotgan innovatsion 
kompleks bank xizmatlari, jumladan, innovatsion kreditlash xizmatlarini yangi sifat ko‘rsatkichlariga olib chiqish 
talab etiladi. 

Moliya va kredit tarixiy tushuncha sifatida jamiyatning tabaqalanishi natijasida, davlatning tarkib topishi 
bilan bog‘liq ravishda paydo bo‘lgan. Davlatning rivojlanishi bilan tijorat banklari kreditlash amaliyotini ham 
tarkib topishi va rivojlanishiga manbalar yaratib borilgan. Lekin shuni alohida ta’kidlash lozimki, har qanday 
iqtisodiy munosabatlar talab va taklifning o‘zaro mutanosibligi orqali kelib chiqadi va rivojlanadi.

O‘zbekiston Respublikasi Prezidentining PF-5992 sonli “2020–2025-yillarga mo‘ljallangan O‘zbekiston 
Respublikasining bank tizimini isloh qilish strategiyasi to‘g‘risida”gi farmonida “moliya bozorida teng raqobat 
sharoitlarini yaratish, kreditlashni faqat bozor shartlari asosida amalga oshirish, banklarning davlat resurslariga 
qaramligini pasaytirish, bank xizmati ko‘rsatishni modernizatsiya qilish, banklarning samarali infratuzilmasini 
yaratish va faoliyatini avtomatlashtirish, shuningdek, banklar faoliyatiga xos bo‘lmagan funksiyalarni bosqich-
ma-bosqich bekor qilish orqali bank tizimining samaradorligini oshirish”  [2] vazifalari mamlakatimizda dolzarb 
ahamiyat kasb etayotgan masalalardan bir ekanligi qayd etilgan. 

A D A B I Y O T L A R  T A H L I L I
E. A. Muminovaning ilmiy ishlarida tijorat banklari kredit emissiyasinp tartibga solish orqali kredit portfe-

lining sifatini oshirish yo‘nalishlari va kredit ekspansiyasini rag‘batlantirish. Monetizatsiya darajasini oshirish 
yo‘llarini taklif qilgan [3].

I. Y. Qulliyev esa, kredit bahosiga oid nazariyalarning qiyosiy tahlili asosida tijorat banklari kreditlari bahos-
ining shakllanishiga xos bulgan xususiyatlarni asoslab, shuningdek, respublikamiz tijorat banklarida kreditlar 
baxosini shakllantirish uchun xos bulgan tendensiyalar aniqlab bergan [4].

S. A. Nuriddinov o‘z ilmiy tadqiqotida aholi pul daromadini kreditlashga safarbar etish yo‘llarini belgilab 
bergan. Ushbu olim aholi daromadlarini bankga jalb qilib, ushbu mablag‘larni kreditlashga yo‘naltirish ham 
aholi, ham tadbirkorlik subyektlari hamda banklarning daromadliligini oshishiga olib kelishini yoritib bergan [5].

Prof. J. Y. Isakovning ilmiy tadqiqotida esa, xizmat ko‘rsatish sohasiga kredit tashkilotlari tomonidan ko‘rsa-
tilayotgan lizing xizmatlari uchun undiriladigan ustama foizini lizing obyekti bahosida hisobga olish va foizli 
daromadlarni butun foydalanish davri uchun bir xilda taqsimlash, hamda banklarning lizing xizmatidan oladigan 
foizli daromadi ulushinn lizing oluvchining me’yoriy foydasi hisobidan qoplashning maqsadga muvofiqligini aso-
slab bergan [6].

Bu borada muammolarini tadqiq qilishda xorijlik olimlar Gordon J. Alexander, Chzis J. Barltop, William 
F. Shorpe va rus olimlari O. I. Lavrushin, G. S. Panova, N. Y. Sokolinskaya, V. M. Usoskin, Z. G. Shirinskaya 
qator ilmiy ishlar olib borgan. Mazkur tadqiqotlarda bozor iqtisodiyoti sharoitida banklar faoliyatining o‘ziga xos 
xususiyatlari, ular faoliyatida mavjud muammolar, nazariy asoslari kiritilgan [6].

Yevropalik olimlar rus olimlari tomonidan ilgari surilgan kredit to‘lovlaridagi muammolai holatlarni tadqiq 
qilishda mahalliy iqtisodining xususiyatlarini inobatga olgan holda, rus olimlarining fikrini inkor etmagan. 
Mahalliy iqtisodchilardan Sh. Z. Abdullayeva, T. S. alikov, S. X. Norqobilov, T. M. Qoraliyev, Z. A. Xolmaxmadov, 
M. B. Nurmurodov, A. K. Qodirov, N. F. Karimov va boshqalarning ilmiy izlanishlarida kreditlash riski, uning 
oldini olish va muammoli vaziyatlarni samarali boshqarish tadqiq qilingan [7].

Mahalliy olimlarning tadqiqotlari ko‘proq bank faoliyatining u yoki bu turi risk bilan bog‘liq ekanligiga, unga 
ta’sir qiluvchi omillarga bag‘ishlangan xolos. Ularda bank risklarining makro darajadagi umumiy risklardan 
farqli xususiyatlari, ularni o‘z vaqtida anglamaslik tufayli muammoli kreditlarning yuzaga kelishi, kredit risklari, 
umuman bank risklarini hisoblash uslublari, tijorat banklari kredit portfeli tahlili va uni diversifikatsiya qilish, 
risklarni kamaytirgan holda bank xavfsizligini ta’minlash masalalari to‘la kiritilmagan.

T A H L I L  V A  N A T I J A L A R  M U H O K A M A S I
Tijorat banklari faoliyatining asosiy tamoyillaridan biri bu real mavjud resurslar doirasida ish yuritishdir. 

Bu degani tijorat banklari nafaqat o‘z resurslari va kredit qo‘yilmalari miqdori mos kelishini taʻminlashi, balki 
o‘zining likvidligini ham taʻminlashi kerak. Agar bank resurslarni qisqa muddatga jalb etish uzoq muddatga 
kredit beradigan bo‘lsa, u holda bank likvidligi xavf ostida qoladi. Bank aktivlari tarkibida ko‘p miqdorda risk 

darajasi yuqori ssudalarning mavjudligi bank o‘z mablag‘larining salmog‘ini oshirishini talab etadi. Real jalb qilin- 
gan resurslar doirasida ishlash tamoyili – jalb qilingan depozitlarga bank qiziqishining o‘sishiga, davlat miqyo- 
sida bo‘sh qolgan kredit resurslari uchun sof raqobat rivojlanishiga olib keladi. Iqtisodiy mustaqillik bankning 
o‘z mablag‘lari va jalb qilingan mablag‘larine mustaqil boshqarishni, mijoz va omonatchilarni erkin tanlashni, 
soliqlar to‘lagandan keyin qolgan daromadga mustaqil egalik qilishni nazarda tutadi.

1-rasm: Tijorat banklari faoliyatining kreditlar miqdori bo‘yicha guruhlashtirilgan alohida ko‘rsatkichlari1

Tijorat banklari faoliyatining kreditlar miqdori bo‘yicha guruhlashtirilgan alohida ko‘rsatkichlari tahliliga ko‘ra 
O‘zbekistonda tijorat banklari tomonidan ajratilgan kreditlarning asosiy qismi yuridik shaxlarga ajratilayotganli- 
gini ko‘rish mumkin.

Bank qanday kreditlar, qancha miqdorda, qanday shaklda, kimga, qaysi shartlar bilan berilishini hal qilishi 
zarur. Biznesning shunday turlari borki, bank kredit bera turib ular bo‘yicha qiyin ahvolga tushib qolishi mumkin. 
Shuning uchun har bir faoliyat risk bilan bog‘liq ekanligini hech qachon sedan chiqarmaslik lozim. Bankning 
kreditlash siyosati uning faoliyatida yuzaga kelishi mumkin bo‘lgan xavfli holatlarning oldini olishga, buning 
uchun depozitlar va kreditlar o‘rtasidagi nisbatning, bank majburiyatlari bilan kapitali o‘rtasidagi va boshqa 
ko‘rsatkichlarning meʻyorda bo‘lishini taqozo qiladi. Oqilona kredit siyosati beriladigan kreditlarning sifatini oshi-
radi. Shuning kreditlashning asosiy maqsadi boshqaruv jarayoni, fondlarning yetarliligi, risklarni sifat darajasi 
bo‘yicha turkumlari, kredit portfelining balansi, majburiyatlarning tarkibiy qismlarini ajratish kabi elementlarini 
o‘z ichiga olmog‘i lozim. 

2-rasm: Tijorat banklari faoliyatining kreditlar miqdori bo‘yicha guruhlashtirilgan alohida ko‘rsatkichlari2

1	 http://cbu.uz// - O‘zbekiston Respublikasi Markaziy bankining rasmiy veb-sayti ma’lumotlari asosida muallif tomonidan tayyorlandi.
2	 http://cbu.uz// - O‘zbekiston Respublikasi Markaziy bankining rasmiy veb-sayti ma’lumotlari asosida muallif tomonidan tayyorlandi

Tijorat banklari faoliyatining kreditlar miqdori bo‘yicha guruhlashtirilgan alohida ko‘rsatkichlari tahlil qilin-
ganda, mamlakatimizdagi tijorat banklari kredit qo‘yilmalari hajmi yildan-yilga oshib bormoqda, shu o‘rinda 
davlat ulushi mavjud tijorat banklariga nisbatan xususiy tijorat banklari tomonidan ajratilgan kredit qo‘yilmalari 
hajmi yuqoriroq o‘sish surʻatlariga ega bo‘lmoqda.

Kreditlash jarayoni turli xildagi risk omillari bilan bog‘liq bo‘lib, kreditga layoqatlilik kreditni o‘z vaqtida 
to‘lashni o‘zida mujassamlashtiradi. Shuning uchun bank ssuda berayotganda kreditga layoqatlilikni o‘rganishi, 
yaʻni qarz oluvchining moliyaviy holatini hamda uning kreditni o‘z vaqtida to‘liq qaytarib berish qobilyatini baho-
lashni o‘ziga shart deb biladi. Kreditga layoqatlilikni tahlil qilishning maqsadi qarz oluvchining majburiyatini o‘z 
vaqtida va to‘liq qaytarib berish qobilyatini aniqlashdan iborat. Shu bois bank o‘ziga olishga tayyor bo‘lgan risk 
darajasi u taqdim etayotgan kredit hajmi va kredit berish shartlarining qay darajada bajarilishiga bog‘liq.

3-rasm: 2023-yilda ajratilgan xorijiy valyutada berilgan kreditlarning jami kreditlarga nisbati, foiz hisobida3

O‘zbekistonda ajratilgan kredit qo‘yilmalari valyutalar kesimida tahlil qilinganda muhim jihat sifatida xorijiy 
valyutalarda ajratilgan kredit hajmi yuqoriligi iqtisodiyot xususan, mahalliy bozorda faoliyat yuritadigan va xorijiy 
valyutada savdo tushumlariga ega bo‘lmagan yirik qarzdorlarning kreditni qaytarishga layoqatlilik daraajasini 
pasaytirishi mumkin, ushbu risk o‘z navbatida tijorat banklari uchun ham omonatchilar oldidagi majburiyatlarini 
o‘z vaqtida va to‘liq qaytarish yuzasidan risk yuzaga keltirishi mumkin bo‘ladi.

O‘zbekiston tijorat banklari tomonidan joriy yilda 38,8 trln. so‘m o‘tgan yilga nisbatan 2,4 barobarga ko‘p 
investitsion kreditlar ajratildi 25, joriy yilda jami berilgan kreditlarning 26  23,1 foizini investitsiya kreditlari 
tashkil qildi. Bu oldingi yilning mos davr ko‘rsatkichlariga nisbatan 1,8 marta ko‘pdir. Ammo xuddi shu ko‘rsat-
kichlarning AQSHda 32,5 foiz va Germaniyada 41,5 foizni tashkil qilganligini alohida ta’kidlash lozim. Ushbu 
ko‘rsatkichlardan kuzatish mumkinki, mamlakatimizda investitsion kreditlar salmog‘ini bugungi kunda kamida 
ikki-uch barobarga ko‘tarish zarur. 

Respublika tijorat banklari tomonidan biznes subyektlarini kreditlash mexanizmini takomillashtirish bilan 
bog‘liq quyidagi muammolar mavjud:

●	 tijorat banklari mexanizmida kreditlashning zamonaviy xizmat turlaridan to‘liq foydalanilmayotganligi;
●	 tijorat banklari tomonidan kichik biznes subyektlariga ajratilayotgan kredit liniyalari mablag‘laridan 

samarali foydalanilmayotganligi;
●	 tijorat banklari tomonidan ajratiladigan kredit mablag‘lari miqdorini belgilashda rasmiylashtirish bilan 

bog‘liq xarajatlar hisobga olinmaganligi;
●	 kreditni qaytarish grafigini tuzishda mijozning faoliyati hisobga olinmaganligi;
●	 bosh bank tomonidan tijorat banklari filiallariga kredit limiti belgilanishi;
●	 tijorat banklari tomonidan milliy va xorijiy valutadagi kreditlarni rasmiylashtirishdagi farqlar;
●	 tijorat banklari tomonidan taqdim etiluvchi kreditlarning muddatlari va ta’minotlarni rasmiylashtirish 

muammolari.

3	 http://cbu.uz// - O‘zbekiston Respublikasi Markaziy bankining rasmiy veb-sayti ma’lumotlari asosida muallif tomonidan tayyorlandi

YA S H I L  I Q T I S O D I Y O T  VA  TA R A Q Q I Y O T2023-yil, dekabr.  № 11-12-sonlar.

X U L O S A  V A  T A K L I F L A R
Bugungi kunda ishlab chiqarishning holati, milliy iqtisodiyot korxonalarining asosiy vositalarining holati 

va texnik jihozlanish darajasi, iqtisodiyotni tarkibiy o‘zgartirish imkoniyati va ijtimoiy va ekologik muammolarni 
hal qilish investitsiya siyosatining samaradorligiga bog‘liq. Investitsiyalar korxonalarni, alohida tarmoqlarni va 
umuman iqtisodiyotni rivojlantirish uchun asosdir, chunki hozirgi vaqtda milliy iqtisodiyotning texnik va texnologik 
darajasi past, ishlab chiqarish va sanoat tarkibi noaniq, asosiy vositalar va ishlab chiqarish quvvati eskirgan bir 
vaqtda korxonalar uchun zamon talablari darajasiga moslashish uchun kerak resurslarni ta’minlaydi.

Xulosa o‘rnida taʻkidlash mumkinki, tijorat banklari tomonidan ajratilgan kredit qo‘yilmalarida davlat ulushi 
mavjud banklar salmog‘ini kamaytirish zarur. Buning uchun Yaponiya davlatining kreditlash mexanizmini quyi- 
dagi tajribalarini taklif etamiz birinchidan, davlat dasturlarini amalga oshirish uchun maxsus davlat tijorat bankini 
tashkil etish; ikkinchidan, davlat ulushi mavjud tijorat banklarida davlatning ulushini keskin kamaytirish va to‘liq 
sotish kerak.

